
Հայաստանի Հանրապետության պետություն-մասնավոր գործընկերության քաղաքականության նախագծի վերաբերյալ ստացված առաջարկությունների

	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության տնտեսական զարգացման և ներդրումների նախարարության
30.10.2017թ. N 04/10.2.1/10693-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության  տրանսպորտի, կապի և տեղեկատվական տեխնոլոգիաների նախարարության 30.10.2017թ. N 08/16.1/19489-17 գրություն
	Իրավասության շրջանակներում դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության էներգետիկ ենթակառուցվածքների և բնական պաշարների նախարարության
26.10.2017թ. N 03/19.2/6183-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության արտակարգ իրավիճակների նախարարության
30.10.2017թ. N 1/02.2/12136-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության առողջապահության նախարարության
31.10.2017թ. N ԼԱ/02.1/13535-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության արտաքին գործերի նախարարության
31.10.2017թ. N 1110/11792 գրություն
	Իրավասությունների շրջանակներում դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության բնապահպանության նախարարության
31.10.2017թ. N 1/01.1/12659-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության սփյուռքի նախարարության
26.10.2017թ. N 02/08/2406-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության սպորտի և երիտասարդության հարցերի նախարարության
27.10.2017թ. N 1/07/1361-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության կրթության և գիտության նախարարության
30.10.2017թ. N 01/14/14957-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության մշակույթի նախարարության 30.10.2017թ. N 01/3.1/6495-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Երևանի քաղաքապետի
01.11.2017թ. N 01/38-68992հ գրություն
	Դիտողություններ և առաջարկություններ չկան:
	Ընդունվել է ի գիտություն:
	




	
Հայաստանի Հանրապետության գյուղատնտեսության նախարարության 30.10.2017թ. N ԻԱ/ՀԾ-2/-9802-17
գրություն
	1. Նախագծի 3.6 կետում «3-50» թվերից հետո լրացնել «և ավելի» բառերը, հաշվի առնելով 3.1 կետի բ ենթակետը:
	Չի ընդունվել, քանի որ 3.6 կետում նշված տևողությունը բացառապես ուղղորդիչ բնույթ ունի:
	

	
	2. Նախագծի 3.11 կետում միավորել ա և բ  ենթակետերը, իսկ նույն կետի գ ենթակետից հանել «գետային նավահանգիստներ» բառերը, հաշվի առնելով ոլորտի բացակայությունը Հայաստանում: 
	Ընդունվել է մասնակի:
	Նախագծի 3.11 կետի գ ենթակետից հանվել են «գետային նավահանգիստներ» բառերը: 
Նախագծի 3.11 կետի ա և բ ենթակետերը վերանայվել են համաձայն ՀՀ հանրային ծառայությունները կարգավորող հանձնաժողովի ստորև ներկայացված թիվ 2  առաջարկության:

	
	3. քննարկել Նախագծի 6.3 կետում նշված ՊՄԳ ռազմավարության մշակման նպատակահարմարության հարցը, հաշվի առնելով, որ ՊՄԳ ստորաբաժանումն առաջնորդվելու է Նախագծով առաջարկվող քաղաքականության հիման վրա ընդունվելիք ՊՄԳ-ի մասին նոր ՀՀ օրենքով:
	Ընդունվել է: 
	Նախագծից հանվել է 6.1 կետի բ ենթակետը:




	Հայաստանի Հանրապետության հանրային ծառայությունները կարգավորող հանձնաժողովի
30.10.2017թ N ՌՆ/2.3-51/833-17 գրություն
	1. Նախագծի 3.1 կետի «ա» ենթակետի և 3.15 կետի համաձայն՝ «Պետություն-մասնավոր գործընկերություն» (այսուհետ՝ ՊՄԳ) ծրագրի պարտադիր բնութագրիչներից է «հանրային ենթակառուցվածքի և (կամ) հանրային ծառայության ապահովումը» և «ՊՄԳ-ն չի հանդիսանում այնպիսի ծրագիր, որը ներառում է մասնավոր գործընկերոջ կողմից հանրային ծառայություններ չհանդիսացող ծառայությունների մատուցում և չի ներառում հանրային նշանակության ենթակառուցվածքի ապահովում:»:
Այս առումով հարկ է նշել, որ էներգետիկայի բնագավառում կնքվող մի շարք ՊՄԳ համաձայնագրեր չեն բավարարում նշված չափանիշին (օրինակ` ՀՀ կառավարության 2017 թվականի  մարտի 23-ի №297Ա որոշմամբ հավանություն տրված՝ Հայաստանի Հանրապետությունում՝ Երևան քաղաքի տարածքում 250 ՄՎտ գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ շրջանակային համաձայնագիրը, կամ 2017 թվականի օգոստոսի 10-ի №973Ա որոշմամբ հավանություն տրված՝ Հայաստանի Հանրապետությունում՝ Լոռու մարզում, 76 ՄՎտ դրվածքային հզորությամբ «Շնող» հիդրոէլեկտրակայանի նախագծման, կառուցապատման, ֆինանսավորման, կառուցման, սեփականության իրավունքով տնօրինման, տիրապետման, շահագործման մասին շրջանակային համաձայնագիրը), քանի որ նշված կայանների կառուցումը և շահագործումը չի ներառում հանրային ենթակառուցվածքի կամ հանրային ծառայության ապահովում: Ելնելով նշվածից՝ առաջարկվում է նշված կետերի ձևակերպումները վերանայել:
	Ընդունվել է: 

	Նախագծի 3.1 կետի «ա» ենթակետի վերջում ավելացվել է «կամ իրականացվի հանրային ծառայությունների կարգավորման ոլորտում» արտահայտությունը: 
Նախագծի 3.15 կետում «հանրային ծառայություններ չհանդիսացող» բառերից հետո ավելացվել է «և (կամ) հանրային ծառայությունների կարգավորման ոլորտում չընդգրկվող» արտահայտությունը: 

	
	2. Հանրային ծառայությունների կարգավորվող ոլորտների օրենսդրությանը համապատասխանեցման անհրաժեշտությունից ելնելով՝ առաջարկվում է Նախագծի 3.11 կետի «ա», «բ», «դ», «ե» և «զ» ենթակետերի ձևակերպումները վերանայել, իսկ  «ա» և «բ» ենթակետերը շարադրել հետևյալ խմբագրությամբ.
«ա) էներգետիկայի բնագավառ (էլեկտրաէներգետիկական, ջերմամատակարարման և գազամատակարարման համակարգեր).,
բ) ջրային ոլորտ (ջրի մատակարարման և ջրահեռացման (կեղտաջրերի մաքրման) ծառայություններ).»:
	Ընդունվել է: 
	Նախագծի 3.11 կետի «ա», «բ», «դ», «ե» և «զ» ենթակետերի ձևակերպումները վերանայվել են, իսկ  «ա» և «բ» ենթակետերը շարադրվել են հետևյալ խմբագրությամբ.
   «ա)էներգետիկայի բնագավառ (էլեկտրաէներգետիկական, ջերմամատակարարման և գազամատակարարման համակարգեր),
    բ)  ջրային ոլորտ (ջրի մատակարարման և ջրահեռացման (կեղտաջրերի մաքրման) ծառայություններ)»:

	
	3. Նախագծի 3.14 կետից տպավորություն է ստեղծվում, թե ՊՄԳ կհամարվի միայն այն պայմանագիրը, որի շրջանակում մասնավոր գործընկերը չպետք է ամբողջությամբ ստանա իր ծախսերի ամբողջական վճարումը կամ փոխհատուցումը, մինչդեռ մասնավոր ներդրողները նման ծրագրերի մասնակցությունից ակնկալում են ինչպես իրենց ծախսերի փոխհատուցում, այնպես էլ կատարված ներդրումների վերադարձ և դրանց դիմաց որոշակի շահույթի ստացում: Խոսքն, ըստ էության, պետք է վերաբերի պետության և մասնավոր գործընկերոջ միջև ռիսկերի բաշխմանը: Ուստի, տարընկալումից խուսափելու համար առաջարկում ենք 3.14 կետը շարադրել հետևյալ խմբագրությամբ. 
«3.14 Սույն Քաղաքականության շրջանակում ՊՄԳ չի համարվում այնպիսի պայմանագիրը, որի շրջանակում մասնավոր գործընկերոջ համար ռիսկերը զրոյական են: ՊՄԳ-ների (և՛ կոնցեսիոն, և՛ ոչ կոնցեսիոն) շրջանակներում պետք է տեղի ունենա ռիսկի բաշխում (որոշ տեսակի) կամ փոխանցում մասնավոր գործընկերոջը:»:
	Ընդունվել է: 

	Նախագծի 3.14 կետը շարադրվել է հետևյալ կերպ. «3.14 Սույն Քաղաքականության շրջանակում ՊՄԳ է համարվում այնպիսի պայմանագիրը, որի շրջանակում տեղի է ունենում ռիսկի բաշխում (որոշ տեսակի) կամ փոխանցում մասնավոր գործընկերոջը:»:





	Հայաստանի Հանրապետության տնտեսական մրցակցության պաշտպանության պետական հանձնաժողովի
27.10.2017թ. N ԱՇ-1717 գրություն
	1. Այդուհանդերձ, նախագծի 10-րդ բաժնի 10.1 կետի զ ենթակետով սահմանվում է, որ հանրային գործընկերը կարող է համաձայնվել որոշակի ձևերով պաշտպանել ծրագիրը հնարավոր մրցակցությունից՝ առնվազն որոշակի ժամանակահատվածում: Հանձնաժողովի կարծիքով Նախագծի վերոնշյալ ենթակետը անհրաժեշտ է առավել հստակեցնել, միևնույն ժամանակ սահմանել այն մեխանիզմները և գործիքակազմը, որոնց միջոցով պետք է հասնել սահմանված նպատակին: 
	Ընդունվել է: 
	Նախագծի 10.1 կետի զ ենթակետում որպես շարունակություն ավելացվել է հետևյալը.

«, օրինակ՝ 
ա) որոշակի ժամանակահատվածում որոշ տեսակի տնտեսական գործունեություն իրականացնելու  բացառիկ իրավունքներ, 

բ) երաշխիքներ, որ այն դեպքում, երբ հանրային գործընկերը համանման իրավունքներ է տրամադրում այլ անձի կամ կառուցվում է համանման այլ ենթակառուցվածք, ինչը հանգեցնում է մասնավոր գործընկերոջ հետ մրցակցության առաջացման, հանրային գործընկերը մասնավոր գործընկերոջը կփոխհատուցի կորցրած օգուտները,

գ) երաշխիքներ, որ հանրային գործընկերը մասնավոր գործընկերոջից կգնի որոշակի ծավալի ապրանքներ կամ ծառայություններ՝ գնումների մասին օրենսդրության համապատասխան,  

դ) հնարավոր մրցակցությունից ՀՀ օրենսդրությամբ չարգելված կամ բացառիկ իրավունքներին չհակասող պաշտպանության այլ տեսակներ:»  




	Հայաստանի Հանրապետության տարածքային կառավարման և զարգացման նախարարության
30.10.2017թ. N 01/18.1/6998-17 գրություն
	1. Ուշադրություն ենք հրավիրում այն հանգամանքի վրա, որ նախագծում՝ պետություն-մասնավոր գործընկերության շրջանակներում իրականացվող համայնք-մասնավոր գործընկերությունը գրեթե ներկայացված չէ կամ ներկայացված է շատ հպանցիկ: Հաշվի առնելով այն հանգամանքը, որ ի կատարումն ՀՀ վարչապետի մոտ 2016թ. հոկտեմբերի 26-ին կայացած  խորհդակցության N 02.17/[377630]-16 արձանագրության 4.3 կետի՝ ՀՀ տարածքային կառավարման և զարգացման նախարարության կողմից արդեն իսկ մշակվել և ՀՀ կառավարություն են ներկայացվել Համայնքների կողմից տրամադրվող ծառայությունները մասնավոր ընկերություններին պատվիրակման մեթոդական ցուցումներ և ՀՄԳ պայմանագրերի օրինակելի ձևեր, առաջարկում ենք պետություն-մասնավոր գործընկերութան քաղաքականությունը մշակելիս առավել մանրամասն անդրադառնալ ՀՄԳ-ին և հաշվի առնել մեթոդական ցուցումներում առաջարկված ՀՄԳ ձևերը և օրինակելի պայմանագրերը: 
	Ընդունվել է ի գիտություն: 
Նշված մեթոդական ցուցումներում առաջարկված ՀՄԳ ձևերը և օրինակելի պայմանագրերը անհրաժեշտության դեպքում նկատի կառնվեն Նոր օրենքի և ենթաօրենսդրական ակտերի մշակման փուլում: 
	

	
	2. Նախագծի 3.7 կետի (iv) և (v) ենթակետերում ներկայացված Կառուցում-Սեփականաշնորհում-Շահագործում-Փոխանցում և Կառուցում-Սեփականաշնորհում-Շահագործում  մեխանիզմներում առաջարկում ենք սեփականաշնորհում արտահայտությունը փոխարինել տիրապետում արտահայտությամբ:
	Ընդունվել է:

	Կատարվել է համապատասխան փոփոխություն: 

	
	3. Նախագծի 3.10 կետի երկրորդ մասում ներկայացված  Եթե սեփականատերը մասնավոր գործընկերն է, ապա ՊՄԳ պայմանագրի ավարտին ՊՄԳ օբյեկտը սովորաբար փոխանցվում է հանրային գործընկերոջը, չնայած գոյություն ունեն ՊՄԳ-ների օրինակներ, որտեղ մասնավոր հատվածը պահպանում է սեփականության իրավունքը («ԿՍՇ»՝ Կառուցում-Սեփականաշնորհում-Շահագործում) արտահայտությունն առաջարկում ենք հանել: 
	Չի ընդունվել:
Կարծում ենք՝ Նախագիծը պետք է անդրադառնա նաև ՊՄԳ պայմանագրի ավարտից հետո ակտիվի ճակատագրին: Միջազգային պրակտիկայում լինում են դեպքեր, երբ մասնավոր գործընկերը պահպանում է ակտիվի նկատմամբ սեփականության իրավունքը:
	

	
	4. Նախագծի 5.8 կետում, որտեղ ներկայացվում է ռիսկերի գնահատումը և բաշխումը պայմանագրի կողմերի միջև առաջարկում ենք ռիսկերի ապահովագրումը սահմանել պարտադիր պահանջ ռիսկն իր վրա վերցնող կողմի համար:
	Ընդունվել է ի գիտություն:
Հարցի վերաբերյալ որոշում կկայացվի Նոր օրենքի մշակման փուլում: Այնուամենայնիվ հարկ ենք համարում ընդգծել, որ ռիսկերի ապահովագրությունը՝ կախված գործարքի էությունից, կարող է լինել անհասանելի կամ ֆինանսապես ոչ ողջամիտ:
	




	Հայաստանի Հանրապետության արդարադատության նախարարության
01.11.2017թ. N 01/19.1/19536-17 գրություն
	1. «փողի դիմաց արժեք» արտահայտությունն ամբողջ տեքստում փոխարինել «մատուցած ծառայությունների որակը միևնույն գումարի դիմաց ավելի բարձր է» արտահայտությամբ:
	Չի ընդունվել: 
«Փողի դիմաց արժեք»-ը (value for money) միջազգայնորեն կիրառվող եզրույթ է, որի բացատրությունը տրված է Նախագծի 8.4 կետում: 
	

	
	2. Ի կատարումն ՀՀ վարչապետի սույն թվականի հոկտեմբերի 26-ի թիվ 01/3368-17 հանձնարարականի՝ առաջարկվում է որպես պետություն-մասնավոր գործընկերության հիմնական եղանակ, կոնցեսիայից բացի նախատեսել նաև աութսորսինգը:
	Չի ընդունվել: 
Արտապատվիրումը կարող է իրականացվել պետական գնումների ընթացակարգով: 
	

	
	3. Հաշվի առնելով պետություն-մասնավոր գործընկերության կոռուպցիոն ռիսկայնությունը՝ անհրաժեշտ է ներդնել մասնավոր գործընկերների ընտրության գործընթացում շահերի բախման խիստ կանոններ, ինչպես նաև արդյունավետ վերահսկողության մեխանիզմներ:
	Ընդունվել է ի գիտություն: 
	

	
	4. 9.1 կետի համաձայն՝ պետություն-մասնավոր գործընկերություն քաղաքականության մեջ Գնումների մասին ՀՀ օրենքի դրույթները չեն կիրառվելու: Մինչդեռ, 2016 թվականի դեկտեմբերի 16-ին ընդունված «Գնումների մասին» ՀՕ-21-Ն օրենքով ներդրվել է գնումների համակարգում իրական սեփականատերերի ինստիտուտը, որը կարևոր հակակոռուպցիոն քայլ է հանդիսանում: Նշվածից ելնելով՝ առաջարկում ենք գործընկերության վերաբերյալ նոր օրենքի նախագիծը մշակելիս հաշվի առնել պետություն-մասնավոր գործընկերություն քաղաքականության մեջ իրական սեփականատերերի ինստիտուտի ներդրման անհրաժեշտությունը՝ որպես այդ գործընթացում կոռուպցիոն ռիսկերի նվազեցման, թափանցիկության և հաշվետվողականության հաստատման  երաշխիք:
	Ընդունվել է ի գիտություն:
	

	
	5. 11.1 կետում անհրաժեշտ է հստակեցնել մշտադիտարկման կառուցակարգերը:
	Ընդունվել է ի գիտություն: 
Կառուցակարգերը կնկարագրվեն Նոր օրենքում/ենթաօրենսդրական ակտերում:
	

	
	6. 11.7 կետից հանել «հնարավորության դեպքում» բառերը, գնահատող թիմը պետք է լինի անկախ:
	Ընդունվել է:  
	Կատարվել է համապատասխան փոփոխություն:

	
	7. «երկրորդային օրենսդրություն» արտահայտությունն ամբողջ տեքստում փոխարինել «այլ իրավական ակտեր» արտահայտությամբ:
	Ընդունվել է:
	«Երկրորդային օրենսդրություն» արտահայտությունն ամբողջ տեքստում փոխարինվել է «այլ իրավական ակտեր» արտահայտությամբ: 

	
	8. 2.1 կետում «հասանելիության բարելավում» արտահայտությունը փոխարինել «մատչելիության բարձրացում» արտահայտությամբ:
	Ընդունվել է մասամբ:
	Նախագծի 2.1 կետի գ ենթակետում «հասանելիության բարելավում» արտահայտության փոխարեն օգտագործվել է «հասանելիության բարձրացում» արտահայտությունը:

	
	9. 3.4 կետում անհրաժեշտ է հստակեցնել «տեղական վարչական մարմին» եզրույթը, իսկ 3.5 կետում՝ թե որ պահին մասնավոր գործընկերը պետք է լինի հայաստանյան ընկերություն, եթե ոչ հայտի ներկայացման պահին:  
	Ընդունվել է:
	3.4 կետի 2-րդ ենթակետը շարադրվել է հետևյալ խմբագրությամբ.
«տեղական ինքնակառավարման մարմինները և վերջիններիս կողմից լիազորված ցանկացած իրավաբանական անձ, որը գործում է տեղական ինքնակառավարման մարմնի անունից:»
3.5 կետը շարադրվել է հետևյալ խմբագրությամբ. «ՊՄԳ պայմանագիր կնքելու, բայց ոչ պարտադիր հայտի ներկայացման պահին մասնավոր գործընկերը պետք է հանդիսանա հայաստանյան ընկերություն:»




	ՀՀ արդարադատության նախարարից ստացված դիտողություններ և առաջարկություններ
	10. Առաջին խնդիրը, որին անհրաժեշտ է առանձնակի ուշադրություն դարձնել, քաղաքական որոշում կայացնող մարմնի և մասնագիտացված ՊՄԳ ստորաբաժանման միջև լիազորությունների և իրավասությունների հստակ տարանջատումն է: Ընդ որում, տարանջատումը պետք է կատարվի այնպես, որ հստակ լինի, որ ՊՄԳ ստորաբաժանումը հանդիսանում է զուտ մասնագիտացված կառույց, որն աջակցում և խորհրդատվություն է մատուցում քաղաքական որոշում կայացնող մարմնին, ինչպես նաև իրականացնում է կնքված պայմանագրի կառավարում: Սովորաբար ցանկացած ոլորտում ՊՄԳ վերաբերյալ որոշումները կայացվում են քաղաքական մակարդակով, ինչը փաստացի նշանակում է, որ պետական գույքի մասով ՊՄԳ գործարքների նպատակահարմարության վերաբերյալ սկզբունքային որոշումը, ինչպես նաև բանակցված պայմանագիրը կնքելու մասին որոշումը կարող է կայացնել միայն ՀՀ կառավարությունը:
	Ընդունվել է: 

	Քաղաքականությանը կից ավելացվել է ՊՄԳ համակարգի ինստիտուցիոնալ կառուցվածքի և որոշումների կայացման վերաբերյալ հավելված, որով նախատեսվում է ունենալ կենտրոնացված միավոր, որը հիմնականում կատարելու է խորհրդատուի/աջակցողի դեր: 

Քաղաքականության 6.1 կետը լրացվել է հետևյալ պարբերությամբ.

«ՊՄԳ համակարգի առաջարկվող ինստիտուցիոնալ կառուցվածքը և համակարգի մասնակիցների կողմից առաջարկվող գործառույթերը ՊՄԳ գործարքների իրականացման հիմնական փուլերում՝ որպես ուղեցույց ներկայացված են Քաղաքականության հավելվածում: Համակարգի մասնակիցների համապատասխան լիազորություննները և գործառույթները կսահմանվեն Նոր օրենքով և (կամ) ենթաօրենսդրական ակտերով:»  

	
	11. Երկրորդը կարևոր խնդիրը` ՏԻՄ պարագայում հնարավոր բացասական և անկառավարելի իրավիճակներից խուսափելու համար կարծում ենք անհրաժեշտ է սահմանել հավասարակշռված օրենսդրական այնպիսի կարգավորում, որն հատուկ ուշադրություն կդարձնի նման եղանակով ՏԻՄ պատկանող գույքի կառավարման մեխանիզմների վրա: Առանցքային նշանակություն տվյալ դեպքում պետք է ունենա այնպիսի մեխանիզմի կիրառումը, ինչը օրինակ կբացառի համայնքի ղեկավարի կողմից ՊՄԳ նպատակահարմարության վերաբերյալ միանձնյա որոշումների կայացումը, կամ կասկածելի որակի պայմանագրերի կնքումը: 
	Ընդունվել է ի գիտություն: Նոր օրենքում կներդրվի մեխանիզմ ՏԻՄ-ին պատկանող գույքի կառավարում ենթադրող ծրագրերի վերաբերյալ ՏԻՄ ղեկավարի կողմից միանձնյա որոշումների ընդունումը բացառելու համար: Մասնավորապես, նախատեսվում է սահմանել ՀՀ կառավարության կողմից՝ որոշակի շեմից (օրինակ՝ սեփական եկամուտների, բյուջեի կամ ստացած սուբվենցիաների որոշակի տոկոս)  բարձր ֆինանավորում նախատեսող ծրագրերի հաստատման կարգը:
	

	
	12. Երրորդ սկզբունքային դիտողությունը վերաբերվում է ՊՄԳ դեպքում մրցակցության պայմաններին: Գտնում ենք աննպատակահարմարէ նախագծի 9.5 (դ) կետով նշված սահմանափակման կիրառումը` ՊՄԳ համար մրցութային գործընթաց կազմակերպելիս ունենալ առնվազն երկու նախաորակավորված թեկնածուներ: Ակնհայտ է, որ բազմաթիվ դեպքերում ՊՄԳ գործարքով կարող է հետաքրքրված լինել միայն մեկ մասնակից, ինչը չպետք է անհարկի խոչընդոտ հանդիսանա ՊՄԳ գործարք կնքելու համար, եթե նման գործարք կնքելու նպատակարմարության վերաբերյալ տրվել է դրական գնահատական:
	Ընդունվել է: 
	Նախագծի 9.5 (դ) կետը լրացվել է հետևյալ նախադասությամբ.

«Այն դեպքում, երբ նախաորակավորման փուլում հայտ է ներկայացնում միայն մեկ մասնակից, հանրային գործընկերը վերջինիս հետ ուղղակի բանակցություններ է վարում ՊՄԳ պայմանագիր կնքելու նպատակով:»

	
	13. Վերը նշված խնդիրների հետ մեկտեղ կարծում ենք փաստաթուղթով ամրագրված և առաջարկվող սկզբունքները ցանկալի է լրացնել որոշակի մեկնաբանություններով` միջազգային օրինաստեղծ պրակտիկայում գոյություն ունեցող հղումներով և օրինակներով: Այստեղ միանգամայն տեղին կլիներ նաև որոշակի համեմատական գնահատականներ կամ պարզաբանումներ տալ օրինակ միջազգային հեղանակավոր կառույցների (EBRD, UNCITRAL, OECD) կողմից ՊՄԳ և կոնցեսիոն օրենսդրության ներդրման համար մշակված ուղեցույցների և հիմնական սկզբունքների կիրառման կամ դրանց բացառման մասով:
	Ընդունվել է ի գիտություն: Համապատասխան համեմատական գնահատականները կամ պարզաբանումները ներկայացված են կից  Diagnostic analysis, findings and recommendations զեկույցի Գլուխ 7-ում:  

5. Հաշմանդամների ներառում:
	Ընդունվել է:  
	Կատարվել է համապատասխան
Փոփոխություն:




	Հայաստանի Հանրապետության պետական եկամուտների կոմիտեի
30.10.2017թ. N 01/2-1/44380-17 գրություն
	1. Հասկանալի չէ, թե ներկայացված նախագիծը ինչ իրավական ակտի տեսքով պետք է հաստատվի, հետևաբար առաջարկում ենք հստակեցնել իրավական ակտի տեսակը:
	Ընդունվել է ի գիտություն: Նախագիծը հաստատվելու է ՀՀ կառավարության արձանագրային որոշմամբ:

	

	
	2. ՀՀ Սահմանադրության 130-րդ և «Իրավական ակտերի մասին» ՀՀ օրենքի 9-րդ հոդվածների համաձայն՝ օրենքն ընդունվում է ՀՀ Սահմանադրությանը համապատասխան` հանրաքվեի միջոցով կամ ՀՀ Ազգային ժողովի կողմից: 
Հաշվի առնելով վերոգրյալը՝ «Հապավումներ և սահմանումներ» բաժնի «Նոր օրենք» եզրույթն առաջարկում ենք սահմանել հետևյալ խմբագրությամբ՝ «ՊՄԳ հարաբերությունները կարգավորող օրենքի նախագծի մշակում և ներկայացում ՀՀ Ազգային ժողով»:
	Ընդունվել է ի գիտություն: 
	Նախագծում Նոր օրենքը սահմանվել է հետևյալ խմբագրությամբ.
«ՊՄԳ մասին ՀՀ նոր օրենք, որը կմշակվի և կներկայացվի ՀՀ Ազգային ժողով»

	
	3. Նախագծի 10.1-ին կետի համաձայն, որոշակի հանգամանքներում որպես պետական ֆինանսավորման և աջակցության տեսակ, նախատեսված է հարկային և մաքսային արտոնությունների տրամադրում: Վերջինիս կապակցությամբ հայտնում ենք, որ նախագծում նշված արտահայտությունը կրում է անորոշ բնույթ, հետևաբար, նպատակահարմար ենք համարում նշել նախատեսող օրենքով հաստատված այն հանգամանքները, որոնց առկայության պարագայում կարող են տրամադրվել հարկային արտոնություններ:
	Ընդունվել է մասամբ:
	Նախագծի 10.1 կետի դ ենթակետի «ընդհանուր քաղաքականությանը» արտահայտությունից հետո ավելացվել է «և գործող օրենսդրությանը» արտահայտությունը:

	
	4. Բացի դրանից, հարկային քաղաքականությունը պետք է ուղղված լինի ոչ թե հարկային արտոնությունների տրամադրմանը, այլ հարկերի հավաքագրման պոտենցիալի ավելացմանը և պետական բյուջեի ծախսերի միջոցով հասարակության սոցիալապես առավել խոցելի խավերին աջակցություն տրամադրելուն: Միաժամանակ, նման մոտեցումը հակասում է ՀՀ կառավարության կողմից իրականացվող քաղաքականությանը, որն ուղղված է հարկային արտոնությունների կրճատմանը:
	Ընդունվել է ի գիտություն: 
Տես 3-րդ առաջարկությանը տրված  մեկնաբանությունները: 
	

	
	5. Միաժամանակ, ինչ վերաբերում է մաքսային արտոնություններին, դրանց նպատակահարմարության վերաբերյալ դիրքորոշում հնարավոր կլինի հայտնել վերոնշյալ հանգամանքների առարկայական սահմանման դեպքում:
	Ընդունվել է ի գիտություն:
	

	
	6. Նախագծի մշակման ժամանակ, կարծում ենք, պետք է առավել հստակեցվեն ՊՄԳ ձևաչափի՝ պետական գնումների ձևաչափի նկատմամբ նախընտրելի գործոնները՝ մանավանդ ՊՄԳ այնպիսի հարաբերությունների դեպքում, երբ ֆինանսավորումն ամբողջությամբ կամ մեծամասամբ տրամադրվելու է պետության կողմից: Հակառակ դեպքում, կարծում ենք, հիմնավորված չէ պետական գնումների գործող ընթացակարգով պետության կողմից նախագծեր իրականացնելու փոխարեն նախապատվությունը ՊՄԳ ձևաչափով ծրագրեր իրականացնելուն տալը:
	Ընդունվել է ի գիտություն: 
ՊՄԳ ձևաչափի՝ պետական գնումների ձևաչափի նկատմամբ նախընտրելի գործոնները ներկայացված են կից տեղեկանքում: 

	

	
Հայաստանի Հանրապետության  ԷԵԲՊՆ ջրային տնտեսության պետական կոմիտեի
31.10.2017թ. N 01/07/3295-17 գրություն
	Նախագծում ներառված են ԷԵԲՊՆ ջրային տնտեսության պետական կոմիտեի հիմնական ուղղությունները և կոմիտեն իր իրավասությունների սահմաններում այլ առաջարկություններ չունի:



	Ընդունվել է ի գիտություն: 
	




	Հայաստանի Հանրապետության  կառավարությանն առընթեր քաղաքացիական ավիացիայի գլխավոր վարչության 01.11.2017թ. N 1.1/6.1/2185-17 գրություն
	Նախագծի մեջ դիտարկված չեն այնպիսի հարաբերությունները, երբ մասնավոր գործընկերը պատրաստակամություն է հայտնում պայմանագիր կնքել հանրային գործընկերոջ հետ՝ ապրանքանյութական տեսքով ներդրումներ կատարելու համար, որի դեպքում հանրային գործընկերը շահագործում է մասնավոր գործընկերոջ սեփականությունը և հասույթից կամ շահույթից հատկացումներ է կատարում մասնավոր գործընկերոջը: 
Մեր կարծիքով նման ձևաչափը ևս հանդիսանում է պետություն-մասնավոր գործընկերություն քաղաքականության բաղկացուցիչը և առաջարկում ենք նախագծով անդրադառնալ նաև նման հարաբերությունների կարգավորման անհրաժեշտությանը:
	Չի ընդունվել, քանի որ նկարագրված հարաբերությունները մեր կողմից ուսումնասիրված միջազգային լավագույն փորձի համաձայն չեն համապատասխանում ՊՄԳ բնորոշ առանձնահատկություններին: Մասնավորապես, դրանք հիմնված չեն հանրային և մասնավոր կողմերի միջև երկարաժամկետ համագործակցության  վրա, չեն նախատեսում կողմերի միջև ռիսկերի բաշխում և չեն առնչվում հանրային ենթակառուցվածքներին կամ հանրային ծառայություններին: Կարծում ենք, որ նկարագրված հարաբերությունները պետք է շարունակեն կարգավորվել «Գնումների մասին» ՀՀ օրենքի ներքո: 
	

	Հայաստանի Հանրապետության կառավարությանն առընթեր
քաղաքաշինության պետական կոմիտեի 31.10.2017թ. N 01/21/6615-17 գրություն
	1. 3-րդ կետի 3.11-րդ ենթակետի «գ» պարբերությունում «ավտոմայրուղիներ, ավտոճանապարհներ և ճանապարհային կառույցներ (կամուրջներ և թունելներ)» բառերը փոխարինել «ավտոմոբիլային ճանապարհներ և ավտոմոբիլային ճանապարհների արհեստական կառույցներ» բառերով, իսկ «գետային նավահանգիստներ» բառերը հանել:
	Ընդունվել է: 
	Կատարվել են համապատասխան փոփոխություններ: 

	
	2. 8-րդ կետի 8.13-րդ ենթակետը անհրաժեշտ է հստակեցնել: 
	Չի ընդունվել:
	

	
	3. 9-րդ կետի 9.2-րդ ենթակետում «պարբերություններում» բառը փոխարինել «ենթակետերում» բառերով:
	Չի ընդունվել: 
	




	Հայաստանի Հանրապետության ֆինանսների նախարարության 31.10.2017թ. N 01/07/3295-17 գրություն
	1. Փաստաթղթում բավարար չափով ներկայացված չեն Օրենքով սահմանված` երկփուլ մրցույթի անցկացման կարգավորումների այն խնդրահարույց պայմանները, որոնք չեն ապահովում բավարար չափով ճկունություն կամ ՊՄԳ առանձնահատկություններ: Հակառակը, գտնում ենք, որ համեմատության դեպքում նախագծում բերված առաջարկությունները կրկնում են գնումների մասին ՀՀ օրենսդրությամբ սահմանված առկա կարգավորումները և ապահովում են բավարար ճկունություն` մրցույթի անցկացման համար: 
	Ընդունվել է ի գիտություն:
Նախագծից բխող Նոր օրենքով նախատեսված է կարգավորել ՊՄԳ այն առանձնահատկությունները, որոնք կարգավորված չեն «Գնումների մասին» ՀՀ օրենքով: Մեր հետազոտությունների համաձայն` «Գնումների մասին» ՀՀ օրենքը չի նախատեսում ՊՄԳ գործարքներին բնորոշ մի շարք առանձնահատկություններ (օրինակ՝ սեփական նախաձեռնությամբ առաջարկների ներկայացումը, նախագծման, (վերա)կառուցման աշխատանքների և շահագործման պատվիրակումը մեկ մասնավոր գործընկերոջը մեկ գնման շրջանակներում, ուղղակի բանակցությունների վարումը, միջամտության իրավունքները և այլն)՝ ապահովելով գլխավորապես մրցույթի անցկացման համար թափանցիկ և միջազգայնորեն ընդունելի ընթացակարգ: 
Այս առումով հարկ է ընդգծել, որ նշված երկփուլ ընթացակարգը և ՊՄԳ ծրագրերի գեներացիա ապահովող սեփական նախաձեռնությամբ առաջարկներն իրենցից տարբեր հայեցակարգեր են ներկայացնում: Բացի այդ սեփական նախաձեռնությամբ առաջարկների ռեժիմի գործունեությունն ապահովելու համար անհրաժեշտ է ՊՄԳ օրենքում նախատեսել նաև սեփական նախաձեռնությամբ առաջարկ ներկայացնողներին փոխհատուցման արտոնությունների տրամադրման մեխանիզմներ և ընթացակարգեր: 
 
	

	
	2. Կարծում ենք, որ Օրենքը չի հանդիսանում այն իրավական ակտը, որով պետք է սահմանվեն այդ առանձնահատկությունները, քանզի յուրաքանչյուր գործարքի դեպքում դրանք տարբեր են: 



	
	Ընդունվել է ի գիտություն: Կարծում ենք՝ Օրենքի կայունության և ներդրողների համար թափանցիկության ապահովման նպատակով, ինչպես նաև նախորդ մեկնաբանությունում նշված նկատառումներից ելնելով՝ նպատակահարմար կլինի ՊՄԳ կանոնները նախատեսել առանձին օրենքում, այլ ոչ ենթաօրենսդրական ակտերում: 
	

	
	3. Պետք է նկատի ունենալ նաև, որ ԵՄ կողմից 2016թ. փետրվարի 26-ին հաստատված կոնցեսիոն պայմանագրերի շնորհման կանոնների 51-րդ հոդվածը սահմանում է, որ անդամ երկրները պետք է համապատասխանեցնեն իրենց օրենսդրությունը այդ կանոններին: Այսինքն` նշված պայմանը չի պարտադրում երկրներին ունենալ գործարքների շնորհման համար առանձին օրենք և խոսքը գնում է ընդամենը մրցույթի անցկացման կանոնների համապատասխանության ապահովման մասին, ինչը մեր գնահատմամբ իրականացված է, այնպես, ինչպես իրականացված է այլ առարկաների, օրինակ աշխատանքների կամ ապրանքների շնորհման կանոնները:
	Ընդունվել է ի գիտություն:
	

	
	4. ՊՄԳ գործարքները գնումների մասին ՀՀ օրենսդրության դաշտում ներառվել են 2010 թվականից և ինչպես 2010թ, այնպես էլ 2016թ. ընդունված «Գնումների մասին» ՀՀ օրենքների մշակման աշխատանքներին իրենց աջակցությունն են ցուցաբերել ԵՄ ՍԻԳՄԱ ծրագրի և ՎԶԵԲ-ի փորձագետները, որոնց կողմից չեն ներկայացվել առաջարկություններ ՊՄԳ գործարքների իրականացման ընթացակարգը այլ օրենսդրական ակտով սահմանելու կամ առարկություններ` սահմանվելիք նորմերը միջազգային լավագույն փորձին չհամապատասխանելու վերաբերյալ:
Ավելին, նման կարգավորումներով ՀՀ-ն առաջինն է ԱՊՀ երկրների շարքում, որը դարձել է ԱՀԿ  պետական գնումների համաձայնագրի անդամ, ինչը վկայում է գնումների մասին ՀՀ օրենսդրության միջազգային լավագույն փորձին համահունչ լինելու մասին:	  
	Ընդունվել է ի գիտություն: 
Նախագծի առարկա է հանդիսանում ՊՄԳ գործարքների կարգավորման դաշտի մշակման անհրաժեշտությունըիսկ Նախագծից բխող Նոր օրենքով նախատեսված է կարգավորել ՊՄԳ այն առանձնահատկությունները, որոնք կարգավորված չեն «Գնումների մասին» ՀՀ օրենքով:
Ավելին՝ հարկ ենք համարում նշել, որ մեր կողմից ուսումնասիրված լավագույն փորձը
(օրինակ՝ UNCITRAL Model Legislative Provisions on Privately Financed Infrastructure Projects, ԵՄ մի շարք առաջատար երկրների ՊՄԳ օրենսդրություն) ցույց է տալիս, որ թեպետ ՊՄԳ-ի համար անհրաժեշտ է առանձին կարգավորման դաշտ, այդ դաշտը մրցույթի անցակցման և դրան հարակից ընթացակարգերի առումով նպատակահարմար է կարգավորել հենց գնումների մասին օրենսդրությամբ: 

	

	
	5. Վերոգրյալի հիման վրա կարծում ենք, որ առանձին օրենքով մրցույթի անցկացման պայմանների սահմանումը չի առաջացնելու որևէ բովանդակային փոփոխություն առկա հիմնական կարգավորումների նկատմամբ` հաշվի առնելով դրանց նմանատիպ և հայտնի լինելու բնույթը: 
	Ընդունվել է ի գիտություն: Համաձայն ենք, որ կարիք չկա ՊՄԳ օրենքով նախատեսելու մրցույթի անցակցման նոր պայմաններ: Նախագծից բխող Նոր օրենքով նախատեսված է կարգավորել ՊՄԳ այն առանձնահատկությունները, որոնք կարգավորված չեն «Գնումների մասին» ՀՀ օրենքով: 
	

	
	6. Միաժամանակ գտնում ենք, որ պետք է ունենալ ՊՄԳ օրենք, որով կարող են կարգավորվել գործարքների նպատակների, դրանց նախապատրաստման, ֆինանսավորման, մշտադիտարման, վերահսկողության հետ կապված հարաբերություններ: 
	Ընդունվել է ի գիտություն: 

	

	
	7. Պետք է նկատի ունենալ նաև, որ 2017 թվականի նոյեմբերին ԵՄ-ի հետ ստորագրվելիք համապարփակ և ընդլայնված գործընկերության մասին փաստաթղթով սահմանված է, որ  կոնցեսիոն գործարքների կնքման հետ կապված հարաբերությունները կարգավորվում են Օրենքով: Այս կապակցությամբ գտնում ենք, որ նախագծով առաջարկվող փոփոխությունների կատարումը կհակասի հիշյալ փաստաթղթով ՀՀ-ի ստանձնած պարտավորություններին:
	Չի ընդունվել: ԵՄ-ի հետ ստորագրվելիք փաստաթղթի՝ մեր կողմից կատարված վերլուծության արդյունքում, կարծում ենք, որ այդ փաստաթղթի պահանջները վերաբերում են միայն այն կոնցեսիոն պայմանագրերին, որոնք կարգավորվում են «Գնումների մասին» ՀՀ օրենքով: 
	

	
	8. Ամփոփելով վերոգրյալը, առաջարկում ենք Օրենքով մրցույթի անցկացման համար սահմանված կարգավորումները թողնել անփոփոխ, իսկ ՊՄԳ օրենքով կարգավորվել գործարքների նպատակների, դրանց նախապատրաստման, ֆինանսավորման, մշտադիտարման, վերահսկողության հետ կապված հարաբերություններ: 
	Ընդունվել է ի գիտություն:  
	

	
	9. Միաժամանակ հայտնում ենք, որ նախագիծը նախկինում աշխատանքային կարգով քննարկվել է ՀՀ ֆինանսների նախարարության կողմից, որտեղ  բարձրացվել են մի շարք հարցեր կապված պետություն-մասնավոր գործընկերության (ՊՄԳ) նախագծերի մասնավոր գործընկերոջ հետ կապված պայմանական պարտավորությունների որոշման և բյուջետավորման հետ:
Մասնավորապես, դրանք վերաբերում են պայմանական պարտավորությունների չափելիությանը և դրանց ծագման անորոշությանը, բյուջետային գործընթացի հետ կապակցվածությանը, ՊՄԳ գործարքների ֆիսկալ ազդեցության գնահատման համապարփակ մեթոդաբանության անհրաժեշտությանը, ինչպես նաև այդ պարտավորությունների հաշվառմանն ու հաշվետվություններում արտացոլմանը և մինչ այժմ լավագույն փորձի վերաբերյալ տեղեկատվության բացակայությանը:
Մինչդեռ նախագծում բարձրացված հարցերի շուրջ չեն ներկայացվել որոշակի մոտեցումներ, ընդամենը կատարվել են տեխնիկական բնույթի խմբագրումներ:
	Ընդունվել է ի գիտություն: 

Միաժամանակ հայտնում ենք, որ հետազոտությունների (տես օրինակ՝ WB, Public-Private Partnerships Fiscal Risk Assessment Model User Guide, April, 2016; IMF Government Finance Statistics Manual, 2014; IMF Public Sector Debt Statistics Published by Task Force on Finance Statistics, 2013; International Public Sector Accounting Standards 19) և խորհրդատուների (տես` Explanatory (Reference) Note 
to the draft PPP Policy) հետ քննարկումների արդյունքում պարզել ենք, որ դրամարկղային մեթոդով բյուջետավորման ժամանակ պայմանական պարտավորությունները բյուջեում չեն ատացոլվում (միաժամանակ համարվում է, որ նման պարտավորությունների բացահայտումը ողջունելի է): Պայմանական պարտավորությունները արտացոլվում են բյուջեում միայն այն ժամանակ, երբ դրանք առարկայանում են: Խորհրդատուներից ստացված վերլուծության համաձայն դրամարկղային մեթոդով բյուջետավորման ժամանակ պայմանական պարտավորության առարկայացման դեպքում ՊՄԳ պայմանագրով սովորաբար նախատեսվում է, որ առարկայացած վճարային պարտավորությունների վճարումն ըստ էության կատարվում է հաջորդ բյուջետային տարվա ընթացքում:   
Ինչ վերաբերվում է ֆիսկալ ազդեցության համապարփակ մեթոդաբանությանը, ապա այժմ Ռազմավարական նախաձեռնությունների կենտրոնի կողմից բանակցություններ են վարվում մի շարք դոնոր կազմակերպությունների հետ` ՊՄԳ նոր օրենքից բխող մեթոդաբանությունների մշակման հետ կապված տեխնիկական աջակցություն ստանալու վերաբերյալ:  
	

	
	10. Միաժամանակ, ՊՄԳ նախագծերի հետ կապված պետական պարտավորվածությունների՝ պայմանական պարտավորություններից բխող ֆիսկալ հետևանքների գնահատման, հաշվառման և հաշվետվություններում արտացոլման, պետական պարտավորվածությունների բյուջետավորման ընթացակարգերի և մեխանիզմների վերաբերյալ նախագծում բացակայում են համապատասխան մոտեցումները: 
Այս համատեքստում անհասկանալի է, թե ՀՀ ֆինանսների նախարարությունը ինչպես պետք է իրականացնի այդ  գնահատումը, դրանց հաշվառումը և այլն` համապարփակ մեթոդաբանության և միջազգային լավագույն փորձի վերաբերյալ տեղեկատվության բացակայության պայմաններում:
Ոստի նման պայմաններում վերոնշյալ առաջադրանքների իրականացումը գտնում ենք անիրատեսական և հետևաբար ժամանակավրեպ է դրանց հասցեագրումը ՀՀ ֆինանսների նախարարությանը:
	Ընդունվել է ի գիտություն: 
Տես՝ նախորդ կետով նախատեսված վերջին պարբերությունը: 
	

	
	11. Նախագծով նախատեսված՝ վեճերը միջազգային արբիտրաժում լուծելու ընթացակարգը կողմերի համար բավականին ծախսատար է, ուստի առաջարկում ենք քննարկել նմանատիպ կարգավորման նպատակահարմարությունն այն դեպքերում, երբ պետություն-մասնավոր գործընկերություն հարաբերություններում մասնավոր սուբյեկտը օտարերկրյա կազմակերպություն չի հանդիսանում: Բացի այդ, առաջարկում ենք պետություն-մասնավոր գործընկերություն հարաբերությունների շրջանակներում չբացառել նաև ՀՀ դատարանների կողմից վեճերի լուծման ընթացակարգի կիրառման հնարավորությունը:
	Չի ընդունվել:
Վեճերը միջազգային արբիտրաժին հանձնելու՝ Նախագծով նախատեսված տարբերակը կողմերի համար հանդիսանում է  բացառապես հնարավորություն, այլ ոչ պարտադիր պահանջ: Վեճերը լուծող իրավասու մարմինները կորոշվեն յուրաքանչյուր ՊՄԳ պայմանագրով՝ ՀՀ օրենսդրության պահանջների պահպանմամբ: 
	




	Հայաստանի Հանրապետության պաշտպանության նախարարության 06.11.2017թ. N  570-2306 գրություն
	Հաշվի առնելով ռազմարդյունաբերական ոլորտում  Պետություն-մասնավոր գործընկերության իրականացման միջազգային դրական փորձը՝ ներկայումս կարևոր խնդիր է հանդիսանում ՀՀ-ի ռազմարդյունաբերական համալիրի (ՌԱՀ) և մասնավոր բիզնեսի արդյունավետ համագործակցությունը: Դրա իրողությունը պայմանավորված է ոչ միայն այն բանի հիման վրա, որ համագործակցությունը կկարողանա համալրել ժամանակակից գլոբալ մարտահրավերներին համապատասխանող զինված ուժերին, այլև անհրաժեշտ է վերականգնել նաև հայկական տնտեսության կարևորագույն հատվածներից մեկի ռիթմիկ և դինամիկ գործառույթը:

Հաշվի առնելով վերը նշվածը ՀՀ Նախագահի 2017թ. հունվարի 31-ի «Ռազմարդյունաբերական և ռազմատեխնիկական քաղաքականության ռազմավարությունը հաստատելու մասին» NՆԿ-15-Ն կարգադրությունում, ռազմարդյունաբերական և ռազմատեխնիկական քաղաքականության իրականացման մեխանիզմներում նախատեսված է նաև Պետություն-մասնավոր գործընկերության գործառույթները:

Նշված գործառույթները նախատեսված են նաև «Հայաստանի Հանրապետության ռազմարդյունաբերական համալիրի զարգացման պետական ծրագիրը հաստատելու մասին» ՀՀ Նախագահի հրամանագրի նախագծում:
	Ընդունվել է ի գիտություն: ՌԱՀ մասով ՊՄԳ գործառույթները կկատարվեն այնքանով, որքանով դրանք կնախաձեռնվեն ՊՆ կողմից:
	




	Հայաստանի Հանրապետության Շիրակի մարզպետի
31.10.2017թ. N 01/13/7418-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Համարյաստանի Հանրապետության Արարատի մարզպետի
27.10.2017թ. N 1/15/6704-17 գրություն
	Նախագիծը գտնվում է քննարկման փուլում և ուղարկվել է մարզի համայնքների ղեկավարներին: Համապատասխան առաջարկների դեպքում լրացուցիչ կտեղեկացվի:
	Ընդունվել է ի գիտություն:
	

	Հայաստանի Հանրապետության Լոռու մարզպետարանի
30.10.2017թ. N 101/112.1/5468-17 գրություն
	Դիտողություններ և լրացումներ չկան:
	Ընդունվել է ի գիտություն:
	

	Հայաստանի Հանրապետության Տավուշի մարզպետի գրություն
	Դիտողություններ և լրացումներ չկան:
	Ընդունվել է ի գիտություն:
	

	Հայաստանի Հանրապետության Գեղարքունիքի մարզպետի գրություն
	Առարկություններ չկան:
	Ընդունվել է ի գիտություն:
	

	Հայաստանի Հանրապետության Կոտայքի մարզպետի
27.10.2017թ. N 01/18.1/4888-17 գրություն
	Առաջարկություններ չկան:
	Ընդունվել է ի գիտություն:
	

	Հայաստանի Հանրապետության Արմավիր մարզպետի
27.10.2017թ. N 01/13/4523-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության Սյունիքի մարզպետի
26.10.2017թ. N 02/08/2406-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	Հայաստանի Հանրապետության Արագածոտնի մարզպետի
30.10.2017թ. N 01/11/4281-17 գրություն
	Առաջարկություններ և առարկություններ չկան:
	Ընդունվել է ի գիտություն:
	

	Հայաստանի Հանրապետության Վայոց Ձորի մարզպետի
30.10.2017թ. N 01/11.1/7997-17 գրություն
	Առաջարկություններ չկան: 
	Ընդունվել է ի գիտություն:
	






